ԱՄՓՈՓԱԹԵՐԹ

Շահագրգիռ մարմիններին ներկայացված <<Հայաստանի Հանրապետության ջրային օրենսգրքում

լրացումներ և փոփոխություններ կատարելու մասին >> ՀՀ օրենքի նախագծի վերաբերյալ
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատաված փոփոխությունը

	1. 
	Արդարադատության 

նախարարություն

08.07.2019թ.

N01/27.1/14951
	1. «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ` նախագիծ) 1-ին և 8-րդ հոդվածներով նախատեսվում է ստեղծել ջրային ռեսուրսների պահպանության դրամագլուխ` կենտրոնական գանձապետարանում ջրային ռեսուրսների կառավարման և պահպանության պետական լիազոր մարմնի անվամբ բացված արտաբյուջետային հաշվին ջրօգտագործողների կողմից հատկացված գումարներ, որոնք ուղղվում են ստորերկրյա ջրերի արդյունահանումից հետո հորատանցքերի կոնսերվացմանը և լուծարմանը: Այս առումով անհրաժեշտ է նկատի ունենալ, որ Կառավարության կողմից հավանության է արժանացել և Ազգային ժողով ներկայացվել օրենքների նախագծերի փաթեթ, որի համաձայն սահմանափակվում է պետական և տեղական ինքնակառավարման մարմինների` արտաբյուջետային հաշիվներ ունենալու հնարավորությունը: Ելնելով վերոգրյալից գտնում ենք, որ նախագծի դրամագլխին վերաբերող դրույթները հակասում են Կառավարության կողմից իրականացվող քաղաքականությանը և այդ առումով նախագիծն անհրաժեշտ է վերանայել:

2. Նախագծի 2-րդ հոդվածում «պարբերությունը» բառն անհրաժեշտ է փոխարինել «մասը» բառով` նկատի ունենալով «Նորմատիվ իրավական ակտերի մասին» օրենքի 14-րդ հոդվածի դրույթները:

3. Նախագծի 8-րդ հոդվածով լրացվող 37.1.1-րդ հոդվածով նախատեսվում են դրույթներ, որոնց համաձայն` դրամագլխի օգտագործման և չափի հաշվարկման կարգը սահմանում է կառավարությունը: Նախագծի 9-րդ հոդվածի 2-րդ մասի համաձայն` դրամագլխի չափի հաշվարկման կարգը և վճարման ժամանակացույցը սահմանում է կառավարությունը: Հետևաբար, ստացվում է, որ նախագծի հիշյալ հոդվածներում կրկնվում են դրամագլխի չափի հաշվարկման կարգի սահմանման վերաբերյալ դրույթները: Այս առումով հիշյալ դրույթներն անհրաժեշտ է խմբագրել` նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթները:


Բացի այդ նախագծի 10-րդ հոդվածի 3-րդ մասի համաձայն` Կառավարությունն օրենքն ուժի մեջ մտնելուց  հետո մեկ տարվա ընթացքում պետք է սահմանի դրամագլխի օգտագործման և հատկացումների չափի  հաշվարկման կարգը  և  վճարման  ժամանակացույցը, մինչդեռ նախագծի 8-րդ և 9-րդ հոդվածներում խոսքը գնում է դրամագլխի չափի հաշվարկման, այլ ոչ դրամագլխի հատկացումների չափի  հաշվարկման մասին: Այս առումով հիշյալ հոդվածների դրույթներն անհրաժեշտ է համապատասխանեցնել միմյանց:

4. Նախագծի 10-րդ հոդվածի 3-րդ մասով սահմանված է մեկ տարվա ժամկետ` համապատասխան կարգերը և ժամանակացույցը ընդունելու համար: Նկատի ունենալով նախագծին կից ներկայացված հիմնավորման այն դրույթները, որ նախագծի  ընդունումն ուղղված է ջրային ռեսուրսների կառավարման համապատասխան մեխանիզմների ստեղծման միջոցով ազգային ջրային  պաշարի պահպանմանը, օգտագործելի ջրային ռեսուրսների  արդյունավետ կառավարման միջոցով անհրաժեշտ քանակի և որակի  ջրով քաղաքացիների և  տնտեսության   պահանջների բավարարմանը, շրջակա միջավայրի  էկոլոգիական կայունության  ապահովմանը, գտնում ենք, որ նախագծով նախատեսվող իրավական ակտերի ընդունման ժամկետներն անհրաժեշտ է վերանայել: 


	Ընդունված է 
Ընդունված է 

Ընդունված է 

Ընդունված է 
	Նախագծում «արտաբյուջետային ֆոնդ» բառերը փոխարինվել են «ավանդային հաշվեհամար» բառերով
Կատարվել է համապատասխան փոփոխություն

Նախագծի 8-րդ, 9-րդ և 10-րդ  հոդվածներում խմբագրվել են «դրամագլխի չափի հաշվարկման, հատկացումների և վճարման ժամանակացույցի կարգի» վերաբերյալ մասը: Խմբագրումից հետո նշված մասը մեջբերվում է 8-րդ և 10-րդ հոդվածներում:
Նախագծի 10-րդ հոդվածում նվազեցվել են կարգերի ընդունման ժամկետները: 

	2. 
	ՀՀ առողջապահության նախարարություն

08.02.2019թ.

NԱԹ/11.1/1714-19
	1. Նախագծի 2-4-րդ հոդվածներն առաջարկվում է խմբագրել` հիմք ընդունելով  օրենսդրական տեխնիկայի պահանջները:
2. Առաջարկվում է ևս մեկ անգամ քննարկել նախագծի 4-րդ հոդվածով նախատեսվող փոփոխությունը (Ջրային օրենսգրքի 33-րդ հոդվածի 8-րդ պարբերության «ժամկետով և պայմաններով» բառերից հետո լրացնել «ջրօգտագործողի կողմից մինչև ջրօգտագործման թույլտվության գործողության ժամկետի ավարտը ներկայացված համապատասխան դիմումի հիման վրա»  բառերը), քանի որ միայն դիմումի հիման վրա հնարավոր չէ օբյեկտիվ և անկանխակալ ձևով պարզել, թե արդյոք չեն խախտվել նախկինում տրված ջրօգտագործման թույլտվության պայմանները (ջրային ռեսուրսների օգտագործման չափաքանակների, սահմանափակումների,  բաղադրության և այլնի փոփոխությունները):
	1. Ընդունվել է:

2. Ընդունվել է:


	1. Կատարվել է համապատասխան փոփոխություն:
2. 4-րդ հոդվածում կատարվել է համապատասխան փոփոխություն:



	3. 
	ՀՀ քննչական կոմիտե

11.02.2019թ.

N02/22/2265-19
	Դիտողություններ և առաջարկություններ չունի:
	------------------------------
	------------------------------

	4. 
	ՀՀ գյուղատնտեսության նախարարություն

13.02.2019թ.

NԳԳ/ԱԲ-2/575-19
	Դիտողություններ և առաջարկություններ չունի:
	------------------------------
	------------------------------

	5. 
	ՀՀ արտակարգ իրավիճակների նախարարություն

13.02.2019թ.

N1/18/1054-19
	Դիտողություններ և առաջարկություններ չունի:
	------------------------------
	------------------------------

	6. 
	ՀՀ ֆինանսների նախարարություն

14.02.2019թ.

N01/9-3/2251-19
	Նախագծով նախատեսվում է ստեղծել ջրային ռեսուրսների կառավարման և պահպանության պետական լիազոր մարմնի անվամբ արտաբյուջետային դրամագլուխ՝ ստորերկրյա ջրերի արդյունահանումից հետո հորատանցքերի կոնսերվացման և լուծարման, ջրային հոսքի խոչընդոտման կամ շեղման, ինչպես նաև ջրային ռեսուրսների ափերի, հոսքի կամ հատկությունների փոփոխման աշխատանքների կազմակերպման նպատակով:

Ներկայումս ՀՀ կառավարությունը նպատակ է հետապնդում վերանայելպետական կամ համայնքային հիմնարկների արտաբյուջետային հաշիվներ ունենալու հնարավորությունը՝ ապահովելով սահմանված դեպքերում առաջացող/հավաքագրվող դրամական միջոցների մուտքը համապատասխան բյուջե և հետագայում՝ ըստ անհրաժեշտության այդ գումարների բաշխումն այդ բյուջեներից: 

ՀՀ վարչապետի 19.12.2018թ. թիվ 02/23.19/43277-18 հանձնարարականով պետական կառավարման համակարգի մարմիններին հանձնարարվել է շրջանառված փաթեթից առանձնացնել յուրաքանչյուրն իր իրավասությանը վերաբերող մասը և հինգ օրվա ընթացքում ՀՀ վարչապետի աշխատակազմ ներկայացնել արտաբյուջետային հաշիվներ ունենալու հնարավորությունը սահմանափակելու և իրենց կողմից մատուցվող ծառայությունների ու կատարվող գործողությունների համար գանձվող վճարները համապատասխանաբար բյուջեներ ուղղելու վերաբերյալ իրավական ակտերի նախագծերն իրենց հիմնավորումներով:

Ելնելով վերոգրյալից՝ հայտնում ենք, որ ջրային ռեսուրսների կառավարման և պահպանության պետական լիազոր մարմնի անվամբ արտաբյուջետային հաշվի ստեղծումը չի բխում ոլորտում ՀՀ կառավարության որդեգրած քաղաքականությունից:
	Չի ընդունվել:


	Պարզաբանում՝

<<Հայաստանի հանրապետության ջրային օրենսգրքում լրացումներ և փոփոխություններ կատարելու մասին>> ՀՀ օրենքի նախագծով ներկայացված ջրային ռեսուրսների կառավարման և պահպանության պետական լիազոր մարմնի անվամբ նախատեսվող արտաբյուջետային դրամագլուխը մատուցվող ծառայությունների ու կատարվող գործողությունների համար գանձվող վճար չէ: Այն կենտրոնական գանձապետարանում ջրային ռեսուրսների կառավարման և պահպանության պետական լիազոր մարմնի անվամբ բացված արտաբյուջետային հաշվին ջրօգտագործողների կողմից հատկացված գումարներ են, որոնք ուղղվելու են ստորերկրյա ջրերի արդյունահանումից հետո հորատանցքերի կոնսերվացմանը և լուծարմանը:

Դրամգլխի չափի հաշվարկման կարգը և վճարման ժամանակացույցը սահմանելու է Կառավարությունը:

Նախատեսված միջոցառումների կատարումից հետո ջրօգտագործողի կողմից դրամգլխին վճարված գումարի մնացորդը վերադարձվելու է ջրօգտագործողին:

	7. 
	ՀՀ տարածքային կառավարման և զարգացման նախարարություն

14.02.2019թ.

01/15.2/1020-19
	1. Գործող օրենսգրքի 34-րդ հոդվածի 1-ին մասի հետ համադրման արդյունքներով կարծում ենք, որ նախագծի 5-րդ հոդվածը խմբագրման կարիք ունի։

2. 7-րդ հոդվածի վերջին պարբերությունը հստակեցման կարիք ունի, քանի որ գործող օրենսգրքի 8-րդ հոդվածի 2-րդ մասում նշված որոշումը վերաբերում է Ջրի ազգային խորհրդի ձևավորմանը։

3. Օրենքի նախագծի 1-ին հոդվածով նշվում է, որ ջրօգտագործողների կողմից հատկացված գումարներն ուղղվելու են ստորերկրյա ջրերի արդյունահանումից հետո հորատանցքերի կոնսերվացմանը և լուծարմանը, ջրային հոսքի խոչընդոտման կամ շեղման, ինչպես նաև ջրային ռեսուրսների ափերի, հոսքի կամ հատկությունների փոփոխմանը, սակայն նախագծի հետագա հոդվածներում կարգավորվում է միայն ստորերկրյա ջրերի արդյունահանումից հետո հորատանցքերի կոնսերվացման և լուծարման հետ կապված հարաբերությունները:

4. Նախագծով նախատեսվում է ձևավորել դրամագլուխ, սակայն նախագծից պարզ չէ, թե դրամագլուխ չվճարելն ինչ իրավական հետևանքներ կարող է ունենալ ջրօգտագործողների համար։

Միևնույն ժամանակ առաջարկում ենք.

1.
Գործող օրենսգրքի 32-րդ հոդվածի 1-ին մասի 9-րդ կետը շարադրել նոր խմբագրությամբ.

9. ջրօգտագործման թույլտվության պայմանները և դրանց ապահովման վերահսկողության մեխանիզմները.։
	1. Ընդունվել է:

2. Ընդունվել է:
3. Ընդունվել է:

4.Չի ընդունվել:

Չի ընդունվել:
	1.5-րդ հոդվածը խմբագրվել է:
2.Կատարվել է համապատասխան փոփոխություն:

Պարզաբանում՝

Տեղի էր ունեցել տեխնիկական վրիպակ:

7-րդ հոդվածի վերջին պարբերությամբ նշված 8-րդ հոդվածի 2-րդ մասը վերաբերվում է <<Հայաստանի Հանրապետության ջրային օրենսգրքում

լրացումներ և փոփոխություններ կատարելու մասին>> ՀՀ օրենքի նախագծին, ոչ թե ՀՀ ջրային օրենսգրքին:

3.Կատարվել է համապատասխան փոփոխություն:
4.Պարզաբանում՝

դրամագլուխ չվճարելը կհամարվի ջրօգտագործման թույլտվության պայմանի խախտում, ինչն էլ կարգավորվում է ՀՀ ջրային օրենսգրքի 30.2 հոդվածով:

Նպատակահարմար չէ:

	8. 
	ՀՀ հանրային ծառայությունները կարգավորող հանձնաժողով

15.02.2019թ.

NՄՍ/2.2-21/189-19
	1. Նախագծում ջրային ռեսուրսների պահպանության դրամագլխի հետ կապված կարգավորումը կարիք ունի հստակեցման՝ հետևյալ հիմնավորումներով․

1) Նախագծի 1-ին հոդվածով սահմանված «ջրային ռեսուրսների պահպանության դրամագլուխ» հասկացության մեջ նշվում է, որ ջրային ռեսուրսների պահպանության դրամագլուխն ուղղվում է ստորերկրյա ջրերի արդյունահանումից հետո հորատանցքերի կոնսերվացմանը և լուծարմանը, ջրային հոսքի խոչընդոտմանը կամ շեղմանը, ինչպես նաև ջրային ռեսուրսների ափերի, հոսքի կամ հատկությունների փոփոխմանը: Մինչդեռ դրամագլխի օգտագործման վերաբերյալ կարգավորում առկա է միայն Նախագծի 8-րդ հոդվածում, որն էլ վերաբերում է հորատանցքերի լուծարմանն ու կոնսերվացմանը։ Նախագծի բովանդակությունից ըստ էության պարզ չեն դրամագլխի օգտագործման նպատակները և կարգը։ 

Ելնելով իրավական ակտերի որոշակիության սահմանադրաիրավական սկզբունքից (ՀՀ Սահմանադրության 6-րդ հոդված)՝ Նախագծով անհրաժեշտ է սահմանել դրամագլխի սահմանման և կիրառման հստակ մեխանիզմներ՝ ձևակերպելով դրանք բավարար հստակությամբ, որպեսզի իրավահարաբերությունների մասնակիցները, այն է՝ ջրօգտագործողները, Օրենսգրքի կարգավորումներից ելնելով՝ կարողանան կանխատեսելի վարքագիծ դրսևորել։ 

Ինչ վերաբերում է Նախագծի 8-րդ հոդվածով՝ Օրենսգրքի 37.2-րդ հոդվածով նախատեսվող՝ դրամագլխի  չափի  հաշվարկման  կարգի և  վճարման ժամանակացույցի հետ կապված հարցերին, ապա ինչպես իրավացիորեն նշված է Նախագծում, դրանք կարող են և պետք է կարգավորվեն կառավարության որոշմամբ, սակայն Օրենսգրքով արդեն իսկ նախատեսված իրավակարգավորումների շրջանակում․

2) Նախագծով առաջարկվող փոփոխություններում հստակ ձևակերպված չէ նաև դրամագլխի վճարման՝ ջրօգտագործողի պարտականությունը, այն պարագայում, երբ ՀՀ Սահմանադրության 39-րդ հոդվածի համաձայն՝ ոչ ոք չի կարող կրել պարտականություններ, որոնք սահմանված չեն օրենքով։ Ուստի, առաջարկում ենք կատարել համապատասխան լրացում և նշվածի համատեքստում քննարկել «ջրօգտագործող» հասկացության սահմանման անհրաժեշտության հարցը․

3) Նախագծի 8-րդ հոդվածի (Օրենսգրքի 37.2-րդ  հոդված) բովանդակությունից պարզ չէ դրամագլխի՝ ոչ ամբողջությամբ հատկացմանը վերաբերող կարգավորման հիմնավորվածությունը։

2. ՀՀ կառավարության, Լիցենզավորված անձի և «Վեոլիա Օ-Կոմպանի Ժեներալ դեզ Օ» ընկերության միջև 2016 թվականի նոյեմբերի 21-ին կնքված «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «ՆՈՐ ԱԿՈՒՆՔ» փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագրի ԸՊ 3․8․7․ կետով կարգավորվում են կիրառվող օրենսդրության փոփոխության դեպքում կողմերի իրավունքներն ու պարտականությունները, որոնցից են նաև սակագների ճշգրտումներ կատարելու նպատակով հանձնաժողով դիմելը, վարձակալության պայմանագրի դադարեցումը։ Հետևաբար Նախագծի ընդունումը պետք է գնահատվի նաև վերոնշյալ կետով ամրագրված պայմանագրային կողմերի հարաբերության կարգավորման տեսանկյունից։ Բացի այդ, օրենսդրության փոփոխության հետևանքների վերաբերյալ կարգավորում է ամրագրված նաև արտադրված էլեկտրաէներգիայի գնման երաշխիք ունեցող փոքր հիդրոէլեկտրայաններում (որոնք գործում են հաստատուն սակագնային համակարգում) էլեկտրական էներգիայի (հզորության) արտադրության լիցենզիայի պայմաններում, որոնց համաձայն՝ եթե օրենսդրության փոփոխությունը կառաջացնի էլեկտրական էներգիայի (հզորության) արտադրության լիցենզավորված գործունեությանն առնչվող ծախսերի ավելացում կամ նվազեցում՝ մեկ կայանի հաշվով որևէ հաշվարկային տարում 7 միլիոն կամ երկու և ավելի հաշվարկային տարիների համար աճողական 14 միլիոն (առանց հաշվի առնելու նախկինում փոխհատուցված մեծությունը) դրամ և ավելի չափով, ապա գործող սակագնի մեծությունը պետք է ճշգրտվի այնպես, որ մինչև 30 ՄՎտ հզորությամբ օրենքով գնման երաշխիք ունեցող կայանը պահպանի նույն ֆինանսական վիճակը, որը կունենար օրենսդրության փոփոխության բացակայության դեպքում։

3. Վերը նշվածից բացի՝ առաջանում է նաև հարց, թե ում վրա են տարածվելու Նախագծով կարգավորվող հարաբերությունները, քանի որ արդեն իսկ թույլտվություն ունեցող ջրօգտագործողների վրա տարածվելու դեպքում առաջանում է անձի իրավական վիճակը վատթարացնող նորմերի՝ հետադարձ ուժ չունենալու հարցը։ Ուստի առաջարկվում է լրացուցիչ քննարկել հարցը։

4. Նախագծի 3-րդ հոդվածով կատարվող փոփոխության համաձայն՝ ջրօգտագործման թույլտվության պայմանների և պահանջների խախտումը հավաստող փաստաթուղթ է համարվում ինչպես ուժի մեջ մտած վարչական ակտը, դատարանի վճիռը կամ դատավճիռը, այնպես էլ խախտման վերաբերյալ կազմված արձանագրությունը։ Հարկ է նշել, որ վիճելի է հիշյալ արձանագրությունը ջրօգտագործման թույլտվության պայմանների կամ պահանջների խախտումը հավաստող փաստաթուղթ դիտարկելու վերաբերյալ իրավակարգավորումը։ Հիշյալ արձանագրությունն ըստ էության կարող է համարվել որպես փաստական հանգամանք, որի հիման վրա իրավասու մարմինը, գնահատելով առկա բոլոր փաստերն ու հանգամանքները (ևս ոչ միայն արձանագրությունը), իր իրավական ակտով կարող է հաստատել խախտման փաստի առկայությունը։ 

      Միաժամանակ, ուժի մեջ մտած վարչական ակտը ևս չի կարող հանդիսանալ խախտումը հավաստող փաստաթուղթ, քանի դեռ այն անբողոքարկելի չէ։

5. Ընդունելի չէ Նախագծի 4-րդ հոդվածով առաջարկվող դիմում ներկայացնելու պահանջը, քանի որ դիմումը վարչական մարմնում ստանալու օրվանից վարչական վարույթը համարվում է հարուցված, ինչն էլ պետք է եզրափակվի վարչական ակտի ընդունմամբ, մինչդեռ ՀՀ ջրային օրենսգրքի 33-րդ հոդվածի համաձայն ջրօգտագործման թույլտվությունը համարվում է երկարաձգված օրենքի ուժով, որի համար վարչական ակտի ընդունում չի պահանջվում։ 

6. Հստակ չէ Նախագծի 5-րդ հոդվածով առաջարկվող կարգավորումը։ Եթե նկատի է ունեցվել նշված կարգավորումից շրջակա միջավայրի պահպանությանն ուղղված դեպքերի մասով նախատեսել բացառություն, ապա անհրաժեշտ է նաև սահմանել նաև համապատասխան կարգավորում այդ բացառությունների մասով։ Առաջարկում ենք նաև վերախմբագրել շրջակա միջավայրի պահպանությանը վերաբերող դրույթները՝ նկատի ունենալով, որ դրանք ջրօգտագործման թույլտվության պայմանների բովանդակության մաս են, այլ ոչ թե պարզապես դեպքեր։

7. Նախագծի 6-րդ հոդվածում հստակ չէ «ջրօգտագործումն էական չէ» արտահայտությունը, քանի որ առկա չեն այն գնահատելու չափորոշիչներ։ Ավելին, ՀՀ ջրային օրենսգրքի 22-րդ հոդվածի 3-րդ պարբերության համաձայն՝ Ջրային ռեսուրսների կառավարման և պահպանության մարմինը կառավարության սահմանած կարգով կարող է որոշակի ջրօգտագործողների ազատել ջրօգտագործման թույլտվություն ստանալու պահանջից՝ եթե այդպիսի ջրօգտագործումն էական չէ։ Այսինքն՝ ստացվում է միմյանց հակասող կարգավորում։ 

8. Նույն հոդվածում ամրագրված է ջրօգտագործման թույլտվություններում ջրաչափիչ/հոսքաչափիչ սարքերի տեղադրման ժամկետի սահմանումը։ Հանձնաժողովը կարևորում է նաև ջրօգտագործման թույլտվություններում դրանց տեղադրման վայրի ամրագրումը, ինչն անհրաժեշտ է ջրօգտագործման փաստացի չափաքանակները հաշվառելու համար։ Միաժամանակ, հիդրոէլեկտրակայանի կառուցման նպատակով տրամադրված ջրօգտագործման թույլտվություն​ներում առանձին քննարկման կարիք ունեն նշված ժամկետների ամրագրումը և դրա հետևանքները, հատկապես այն դեպքերում, երբ ջրօգտագործման թույլտվության ժամկետում հիդրոէլեկտրակայանը չի կառուցվել։
	1) Ընդունվել է:

Ընդունվել է:

2) Ընդունվել է:

3) Ընդունվել է:

2. Ընդունվել է:
3. Ընդունված է:

4. Ընդունված է:

5. Չի ընդունվել:

6. Ընդունված է:

7. Ընդունված է:

8. Չի ընդունվել
	1)Կատարվել է համապատասխան փոփոխություն:

Կատարվել է համապատասխան փոփոխություն լրամշակած տարբերակի 9-րդ հոդվածում:
2)Նախագիծը լրացվել է նոր՝ 8-րդ հոդվածով:
3)Կատարվել է համապատասխան փոփոխություն լրամշակված տարբերակի 9-րդ հոդվածում:
Պարզաբանում՝ ոչ ամբողջությամբ հատկացված գումարի դեպքում՝ տարբերությունը կվճարի ջրօգտագործողը:

2.Լրամշակված նախագծի 9-րդ հոդվածը լրացվել է՝ սահմանելով առաջարկությանը համապատասխան պացառությամբ:
3.Անցումային դրույթներում կատարվել է համապատասխան լրացում:
4.3-րդ հոդվածում կատարվել է համապատասխան փոփոխություն:

5.33-րդ հոդվածում առաջարկվող լրացումը միտված է կարգավորելու սույն հոդվածի և 78-րդ հոդվածների միջև առկա անհամապատասխանությունը:
6. 5-րդ հոդվածում կատարվել է համապատասխան փոփոխություն:

7. 6-րդ հոդվածը խմբագրվել է:

8.Պարզաբանում՝

ջրաչափիչ/հոսքաչափիչ սարքերը տեղադրվում են ջրառի վայրում, ինչն էլ ամրագրվում է

ջրօգտագործման թույլտվություններում:

	9. 
	ՀՀ գլխավոր դատախազություն

18.02.2019թ.

N04/20/1830-19
	Նախագծի 6–րդ հոդվածով  առաջարկվող իրավակարգավորումները կարող են որոշակի չարաշահումների և կոռուպցիոն ռիսկերի տեղիք տալ, քանի որ նախատեսում են ջրային ռեսուրսների կառավարման և թույլտվության մարմնին ջրօգտագործման թույլտվության մեջ չամրագրել ջրահաշվիչ (ջրաչափիչ/հոսքաչափիչ) սարքերի տեղադրման պահանջը՝ ջրօգտագործման էական չլինելու դեպքում: Հաշվի առնելով այն հանգամանքը, որ ՀՀ ջրային օրենսգիրքը չի սահմանում այն ելակետային չափը, որի դեպքում ջրօգտագործումը կհամարվի էական՝ առաջարկում ենք Նախագծի 6-րդ հոդվածում ամրագրել ջրօգտագործման կոնկրետ չափ, որի դեպքում ջրահաշվիչ (ջրաչափիչ/հոսքաչափիչ) սարքերի տեղադրման պահանջը պարտադիր չի համարվի, ինչը նաև հնարավորություն կտա խուսափել հնարավոր չարաշահումներից և հայեցողական որոշումներից:
	Ընդունված է:
	6-րդ հոդվածը խմբագրվել է:


	10. 
	ՀՀ ԷԵԲՊՆ ջրային կոմիտե

04.03.2019թ.

N02/05/700-19
	1.Օրենքի նախագծի հոդված 5-ում՝ «դեպքում» բառից հետո առաջարկվող լրացումն առաջացնում է խմբագրական անհստակություն, մասնավորապես առաջարկվող լրացումը ծավալուն է, կարող է առաջացնել անհստակություններ, ուստի անհրաժեշտ է կամ փոխել լրացման շարադրանքը կամ վերջում տրոհել որևէ կետադրական նշանով։   

2․ Օրենքի նախագծի հոդված 6-ի կապակցությամբ հայտնում եմ, որ առաջարկվող լրացման 1-ին պարբերության 2-րդ նախադասության իմաստից պարզ չէ, թե այն սահմանված է որպես բացառություն, թե՝ համապատասխան մարմնի հայեցողական լիազորություն, տվյալ պայմաններում նման ձևակերպումը իր մեջ կարող է պարունակել տարաբնույթ ռիսկեր։ Այս իմաստով առաջարկում եմ այն սահմանել որպես բացառություն և բոլոր դեպքերում, երբ առկա է կրկնակի (երկրորդային) ջրօգտագործում կամ եթե ջրօգտագործումն էական չէ, ջրօգտագործման թույլտվության մեջ չամրագրել ջրահաշվիչ  (ջրաչափիչ/հոսքաչափիչ) սարքերի տեղադրման պահանջ՝ հաշվի առնելով նաև այն, որ ՀՀ ջրային օրենսգրքի 22-րդ հոդվածի 3-րդ մասի 1-ին կետի ուժով՝ ջրային ռեսուրսների կառավարման և պահպանության մարմինը կառավարության սահմանած կարգով կարող է որոշակի ջրօգտագործողների ազատել ջրօգտագործման թույլտվություն ստանալու պահանջից, եթե այդպիսի ջրօգտագործումն էական չէ։

3․ Օրենքի նախագծի հոդված 7-ով առաջարկվող փոփոխության 2-րդ պարբերության կապակցությամբ հայտնում եմ, որ պարբերության «սույն օրենքի 8-րդ հոդվածի 2-րդ մասում նշված որոշումն ․․․․․․․» արտահայտությունը հակասում է «Նորմատիվ իրավական ակտերի մասին» ՀՀ օրենքի 17-րդ հոդվածի 3-րդ մասին, որի համաձայն՝ նորմատիվ իրավական ակտում փոփոխություններ կամ լրացումներ կատարելու մասին իրավական ակտին հղումներ կատարվում են միայն այն դեպքում, երբ փոփոխություններ կամ լրացումներ նախատեսող իրավական ակտը, փոփոխություններից կամ լրացումներից բացի, պարունակում է հիմնական իրավական ակտում չպարունակվող այլ նորմեր` այդ նորմերի մասով: Ուստի առաջարկում եմ խմբագրել պարբերության նշված հատվածը։
	1.Ընդունված է:

2. Ընդունված է:

3. Ընդունված է:


	1. Կատարվել է համապատասխան փոփոխություն:

2. Կատարվել է համապատասխան փոփոխություն:

3. Կատարվել է համապատասխան փոփոխություն:



	11. 
	ՀՀ բնապահպանության և ընդերքի տեսչական մարմին

19.03.2019թ.

N111.1/111.1/611-19
	Համաձայն ՀՀ վարչապետի 2018 թվականի հունիսի 11-ի <<Հայաստանի Հանրապետության բնապահպանության և ընդերքի տեսչական մարմնի կանոնադրությունը հաստատելու մասին>> N733-Լ որոշման հավելվածի 11-րդ կետի  2-րդ ենթաիկետի <<բ>> պարբերության  ՀՀ բնապահպանության և ընդերքի տեսչական մարմինն իր նպատակն ու խնդիրներն իրականացնելու համար ՀՀ օրենսդրությամբ սահմանված դեպքում և կարգով իրականացնում է վերահսկողական  և (կամ) օրենքով սահմանված այլ գործառույթներ, այդ թվում՝ կիրառում է պատասխանատվության միջոցներ ջրօգտագործման թույլտվության և զատա ջրօգտագործում պահանջող ջրօգտագործման իրականացման պահանջների կատարման նկատմամբ:

Ելնելով վերոգրյալից առաջարկում եմ Նախագծի 2-րդ և 3-րդ հոդվածներով նախատեսվող փոփոխությունները հանել, քանի որ այդ հոդվածներով նախատեսված գործառույթները վերապահված են ՀՀ բնապահպանության և ընդերքի տեսչական մարմին: 
	Ընդունվել է մասամբ:
	Պարզաբանում՝
2-րդ հոդվածը չի վերաբերվում վերահսկողություն իրականացնելուն, այլ վերաբերվում է ջրօգտագործման թույլտվությունների պայմանների և պահանջների նկատմամբ ուսումնասիրություն անցկացնելուն:
3-րդ հոդվածում <<ջրավազանային կառավարման մարմինների կողմից ջրօգտագործման թույլտվության պայմանների կամ պահանջների խախտման վերաբերյալ կազմված արձանագրությունը>> բառակապակցությունը հանվել է:


